
Lefel: Daw’r dasg hon o’r nodiadau a luniwyd gan APADGOS i gydfynd â’r DVD Gwylio’n 
          Graff, ac mae’n addas ar gyfer lefel Uwch a Hyfedredd. Fel y gwelir isod, mae rhai    

          tasgau’n seiliedig ar glipiau penodol o’r DVD, ac eraill yn annibynnol o’r clipiau. 

Ewch i’r wefan hon am fwy o wybodaeth: http://www.cymraegioedolion.org
Gwylio’n Graff  

Gwyliau yn y Gorffennol (Nôl â ni)
CYFLWYNIAD: Trafod

Ble fyddwch chi’n hoffi mynd ar eich gwyliau fel arfer?

CYD-DESTUN Y DARN AR Y DVD

Mae’r darn yma’n dod o’r rhaglen Nôl â ni. Yn y rhaglen, mae teulu o Ogledd Cymru’n mynd ar wyliau i Lundain ac maen nhw’n cofio gwyliau yn y gorffennol, gan gynnwys gwyliau yn Llundain.
GEIRFA

cenhedlaeth, pererindod, anhygoel, yr un profiadau, hwylus

Sylwch yn arbennig:

teulu, teuluol

perthyn, perthynas, perthnasau

lle, lleoedd/llefydd, lleol, lleoliad

GWYLIO, GWRANDO A DEALL

Gwyliwch y darn.

1. Pa fath o wyliau sy’n cael eu trafod yn y darn?

Gwyliwch y darn eto ac atebwch y cwestiynau yma:

2. Pryd aeth y teulu i Lundain ddiwethaf?

3. Beth mae Einir yn ei gofio?

4. Pryd dechreuodd cwmni bysiau Caelloi?

5. Beth roedd y cwmni’n ei gynnig yn y 1960au?

6. Pam roedd llawer o bobl eisiau mynd i Lundain bryd hynny?

7. Beth fwytodd Einir ar ei thaith i’r Eidal?

8. Pa atgofion am Weston-Super-Mare sy yn y darn?

IAITH

a. Mae’r darn yn sôn am bedair cenhedlaeth. Beth ydy ffurfiau cywir y rhifau a’r geiriau yma?
1. Mae gen i (2 + cath), (2 + ci), (3 + llygoden wen) a (2 + neidr) – dw i’n hoffi     

    anifeiliaid yn fawr!

2. Dw i’n mynd i grwydro Ewrop ar y trên eleni. Dw i eisiau ymweld â (4 + gwlad) o    

    leiaf.

3. Dw i wedi cael bil o’r llyfrgell. Mae gen i (2 + llyfr) allan ers (2 + blynedd!) Wps!

4. Roedd (2 + rhaglen) ardderchog ar y teledu neithiwr!

5. Bydd (2 + disgybl) o bob blwyddyn ar y pwyllgor a byddan nhw’n cyfarfod bob (3 
     + wythnos).

Defnyddiwch 2, 3, 4 gyda’r geiriau yma:

eiliad  
munud 
awr 
diwrnod

wythnos* 
mis 

blynedd
* sylwch: 2 + wythnos = pythefnos
b. Mae Einir yn dweud ei bod hi wedi gwirioni ar Lundain. Mae arddodiaid (ar / i /     

    wrth) ar ôl berfenw’n bwysig iawn. Mae arddodiaid gwahanol yn gallu newid yr  

    ystyr, e.e. siarad â Bob, siarad am Bob

Meddyliwch am frawddegau sy’n defnyddio’r ymadroddion yma:

anfon i 


anfon at

gofyn i 


gofyn am

dechrau ar 


dechrau am

cytuno â 


cytuno i

meddwl am 


meddwl o
c. Mae’r teulu’n defnyddio rhai geiriau gogleddol. Beth ydy ffurfiau mwy deheuol

neu ‘safonol’ y canlynol:
’lly 

nain 

taid 

efo

wsnos 
yndan 
ŵan

YMADRODDION

gwirioni ar, yn ôl y sôn, rhoi … ar ben y ffordd

TRAFOD

Siaradwch am wyliau yn y gorffennol neu am wyliau hoffech chi eu cael.

Ydych chi wedi bwyta rhywbeth ‘gwahanol’ neu ‘ddiddorol’ ar wyliau tramor? 
Beth? Ble? Pryd?

Beth oedd eich barn chi am y bwyd yma?

Beth ydy manteision ac anfanteision mynd ar wyliau ar fws?

YSGRIFENNU

Ysgrifennwch ddyddiadur gwyliau penwythnos – real neu ddychmygol.

neu

Gwnewch hysbyseb am wyliau ar un o fysiau Caelloi. Rhaid i chi ddefnyddio’r geiriau yma yn eich hysbyseb:

ymlaciol

hamddenol

 cyfforddus
moethus

 cyfeillgar

neu
Rydych chi’n gweithio i gwmni bysiau a’ch gwaith chi ydy cynllunio a marchnata teithiau bws diddorol. Cynlluniwch daith bws ddiddorol. Yna, rhaid i chi farchnata’r daith. Paratowch ddarn am y daith. Rhaid i chi gynnwys manylion am:

· beth fydd yn digwydd

· disgrifiadau o leoedd byddwch chi’n ymweld â nhw

· pa fath o lety fydd ar gael
· y gost
TRAFOD

Ceisiwch berswadio pobl yn y grŵp i ddod ar y daith yma. Yn ogystal â dangos pa mor ddiddorol fydd y daith, dylech chi sôn am resymau amgylcheddol pam mae mynd ar wyliau bws yn syniad da.

Gwaith llafar ychwanegol – gwaith grŵp
Trafodwch y gwahanol syniadau er mwyn gweld pa daith ydy’r un orau.

